
napatudang ri tappere malonjak.

"Mitanik tu bola kasiasi?" adanna La Mellong mpukka bicara.

Nappabali La Tobajak makkeda, "Tongeng senaksa taeranda e,
siajing apak de memessa bola tekkasi-asi. Apak mau alena
tennappunaito. Punnamuasa sugi." Cakberu kaccini La Mellong apak
naseddinngi alena ripatakbuttu pacek ri toanana. Nasompungisi
bicaranna makkeda, "Temmaka ro rennukku siajing, angkata muanneng
pabolengenngak minasaku ringeng-ringengi wi aleta massi-laong joppa-
joppa ri bolaku."

Mappabalisi La Tobajak, "Napaseng memekkeng Puakeng Datu e
ri Soopeng makkeda e, na rekko lattukko rilupunna tau e ia lalo
mupogauk na tojeng e punna lipu e. Makkuto ro na rekko menrekko ri
seua e bola, turusi wi elokna punaa bola e, apak iatu punna e arung
mangkauk i kutosa ri lalempolana. Tapomenasakeng, siajing, ringeng-
ringengi wi qlekkong joppa-joppa lao ribolata. Tatajekkeng ri bola
tudangatta. Aga nakiassamaturuna massilaong temmak-bangkung,
remmappurukeng, temakkannyareng, kuammenngi tomaringeng joppa-
joppa, nakipetujui lettuk e ri bolata ri mattennga bitarono mata tikka
ede.”

Paseksi nasekding alena La Mallong, apaktenna senna-sennaisa ri
pogaukeng maneng mallempu-lempu sininna napoada e. Temmapellatopa
tudanna toana e mappatalani makkunrai e. Sininna parewa anrennge
pinceang maneng. ,

Na ia sakkeknana patala e, makkedani La Mellong ri toanana,
medeceng, siajing, pada tamaseo-maseoi, "latomi tu maka Soppeng,
ajaksa tapasilaing-enngi."

Puraikkua pada manreni La Tobajak massilaong riduang ri punna
bola e. la soro La Tobajak. ia soro manetto silaonna. Puranamua pada
minung, napada nakdrempereng parewa anrenna no ri tanuae.
Makkareppak-reppakenni peanne enrennge mangkok e takgeppa ri tana
e. Alinganganni La Mellong silaong sininna tau turunnge nakkasolang-

solang!" Malekbokiksa nataro pangkaukeng tojangenna!”

Mettekni La Tobajak, "Desa siajing, na kimaling, adattamua kitu
rusi ri makkedatta, tapappada-padai rekko kuakik ri soppeng, ajaksa
rapasilaingenngi. Na ia adek abiasatta ri Soppeng, rekko purakik manre,
sininna parewa purae ripake manre, riakbeang maenngi ri tana e."

"laksa tu palek, siajing, tappasala. Addampengeng mani siajingmu
tobone-we na rekko tappalessoi adanna!" Adanna pappabalinna La
Mellong. Nae makke-daisa ri lalleng ri adanna. "lo angkatopakeng matti
ri Soppeng na kiakkabalek.

Puraikkua mellau simanni La Tobajak massilaong. Naduppai toni
La Mellong massilaong lao oraik joppa-joppa ri Soppeng.

Makkedai La Mellong, "Rekkua naelorengi Dewata e, engkakeng tu
masittak-sittak lao oraik, apak maitta memennakeng macinna mitai
Soppeng, liu sugi tekkalla e. Apagisa apak mutampainakeng, siajing."

Puraikkua pappai baja e lao oraikai ri Soppeng La Tobajak
massilaong,. Tessiagato ittana engka tongenni La Mellong tellu ratui
massilaong pole alau ri Bone. Kuani ri baruga barunna Soppeng
ripakbenni-wenni. la ro baruga e ri ataunna, ri abrona kuaettopa
rimunrinna senngeng palla utti. Napaturunni La Tobajak makunrai to
Soopeng e mannasungenngi to Bonewe. Massuro sewa-nuatoni pinu
pajek.

Na ia narapinana wettu anreng makkedani La Tobajak ri La
Mellong massirangeng, "la uwellau ri toanakeng to Bomewe,
kuammenngi napakdupai teloina Soppeng-Bone pura nassikadoi e pada
puang ri olota, makkeda e ia nallejjak to Bone ri tanana Soppeng.
Soppengnngi. Makkuto ro ro Soppeng e ia nalejjak ri tanana Bone, Bone
i. Jaji uwellani ri sininna siajikku pole ri Bone, barang nagi to Soppeng
alena kuae na rekko purai manre, nakgenrungeng manenngi parewa
anrenna inungenna no ri tana e. latopa upoada-ada ri siajing malekbiku
toaccana Bone, Tosualle massirangeng, makkeda napoadek i to
Soppennge na rekko engkai siajinna maserro e naporenrengi kusettopa

napa-kalekbi, kuai ri pajek e rilapiki collik daung utti napatalang inanre
nennia pakkanreang, aitarong na e rinunna bodak (takka awo) baru
ritukbang. Apak tellummu i nyawana siajimmu ri Soppeng panrei nenia
painunngi siajing malekbinna riparewa puraena nanrei nennia nainungi
tolaing. "

Kado-kadoni mappuji nakarana pappatongen sininna rangenna La
Mellong. Iamuasa alena La Mellong ia napoada ri laleng atinna,
"Nakalawaksa bola to Soppennge."



26. LANCENG SIBAWA SETANG

Engka seddi lanceng masselaog sibawa setang. la Lanceng e sibawa
setang e engka seua wettu nalao jokka-jokka. Sikomua jokkana-jokkana,
narapikni seddi e onrong. Makkedani lapong lanceng, "Taleppanna
silessureng kuae mappesak-pesau taccuk-curita nasabak matekkoknik,
mawenni toni. Ajak naengka matinro, tapada maddoja, tapada
maccurita. "

Makkeda i lapong setang. "Madecenni, nigi-niginna matinro, ia
tona ripoata. latopa rekko ata i rijambangi to ulu e."

Makkeda lapong lanceng, "Madecenni."

"Mettek i setang e makkeda, "Accuritano ri olok lapong lanceng na
iak marengkalinga!"

Makkeda lapong lanceng, "Engkalinga madecenni matuk
padaoroane!"”

Maccurita-maccurita lapong lanceng, sikumua maccu-ritanna,
malalenni wenni e. Matinro tudanni lapong setang. Ri wettu matinro
tudanna onnange e, mangorok-orok, makkedani lapong lanceng,
"Matinroko tu padaoroane!”

Mertek lapong setang makkeda, "Deksa naengka natinro, tellessa
mettekku e."

Makkedani lapong lanceng, "Dek tongettu muatinro. Engkalingani
matuk curitaku."”

Maccurita-maccurita matteruk lapong lanceng, mangorok-orokioi
setang e matinro. Natekdusi makkeda, "Matinroko padaoroane."”

Makkeda i setang e, "Del."

Makkeda i lanceng e, "Padecengiwi palek parengkaling-ammu
ucarita-ngekko. "

Sikumma maccuritana-maccuritana lapong lanceng, mangorok-
oroksi matinro setang e. Dek namateppek riaseng matinro. Aga
nasappakna akkaleng Lanceng e, pekkogi nappa na isseng alena makkeda
matinro i, nasabak sining nasakkareng i rekko matinro i. la lapong
lanceng nattulilingi setang e natemei duk e engka e ri sekdena setang e.
Nappa purai natemei lokkani tudang, nappa natekduk makkeda,
"Matinroko padaoroane.”

Makkeda i lapong setang, "Dek uatinro."

Mettek i lapong lanceng makkeda,” Tarono palek utanai. Bosiga
palek onnang padaoroane iarega na dek? Rekko dek nabosi pautoi, bosi
pautoi. Elokkak misseng i atajangenna matinromu tammatinromu. "

Aga onnang lapong setang, napalolok-napalolokni jarinna, na
karawa i duk e ri seddena, nasabak dekna naisseng pau wi makkeda e
bosi tongegga onnang iae iarega dek.

Naseddinni maricak maneng, mattuliling maricak. Makkutanasi
lapong lanceng makkeda, "Magi tu namumatengngek, paui masittak."
Teppa mettek i lapong setang makkeda, "Bosi padaoroane.”
Makkeda i lapong lanceng, "Mabbelleno tu. Matinro tongakkosa. Dek

nabosi."

Makkeda i setang e, "Magi palek namaricak duk e ri seddeku?"

Makkeda i lanceng e, "Naiak ku pole temei wi mattuliling seddemu.
Rekko temmateppekko emmaui limammu, masengik tu.’

Aga naemmaui limanna setang e masengngik tongeng. Makkeda i,
"Mupakarawaikak teme padaoroane."

Makkeda i lanceng e, "laro sabakna nakarana dek mumaelok
mangaku makkeda matinroko. "

Gangkana ipatunrukni lapong setang rijambangi ulnna nasabak
assi-jancingenna. Makkoni ro sabakna nametauk setang e rekko engka
lanceng.



27. CEBA SIBAWA CAMPONG

Riolo ro mae, iamaneng olokkolok sibawa manuk-manuk ia engkae
tuwo ri linoe naulle mupa mabbicara sippada rupa taue, akkatuwongenna
sibawa pappojianna maneng dek lainna atuwongenna sibawa passilorinna
rupa taue, ia mappunnaie rapang, rimakkoannana engka maneng i tuwo
sipakarennu ia mappajemmpai maneng rapang ia engkae ri wettu e ro
mamai.

Atuwongenna olokkolok e romai ri olo mappunnai toi raja iaregga
pemim-ping ri tungkek-tungkek onronna maneng. la riakkae mancaji raja
ia weddinge ianaritu macang nasabak iami malanre ri pauki ri rangenna
nasabak materruk i. Ri lainna ro ia mancaji haking eloi pettui ri seddi
paraianaritu pulandok, nasabak irekeng maccai na barami ri jamang-
Jjamang e iae ri banding i olokkolok laing e, sibawa topa manuk-manuk
tungkek-tungkek engka jamanna.

Engka seddi esso ri wirinna saloe engka ceba sibawa sikaju manuk-
manuk (campong) maccurita-curita i totona maneng, na gangkanna
narapi i nasama-turuki elo lao ri salo e sappa urang. Riwettu
risitujuinnana iaro assamaturusenge pada laoni mappassadia pakkasa
eloe napake mattikkeng urang, ianaro sipolo awu onrong urang kuengka
natikkeng. Naia sediana manenna, najokkana ri saloe maelo mattikkeng
urang. Nanaatorokna jamanna, pada nabageni jamanna. Jamanna cebae
ianaro massappa urang, capong e mappaddeppungen siaga natikkeng
cebae, sibawa nataroi ri lalenna awoe. laro salok e nanori maega
maneng urangna, mappammula ulu salo lett ri toddanna. Massappani

ebae ro sininna wassele natikkeng e maega lanre. Sninna natikkeng e
nawereng i cam-pong e nasabak jamanna naputtamai ri awoe yapura
napassadia.

Magai na laing-laing, sininna urang natikkeng e cebae, cinak
lanrekmi nataroi. Memmekko-mekko na subbu-subbu, iaro urang e nala
paimeng campong e nappa nanre.

Makkuanro ettana natuttung salok e mattikkeng urang
nanapeneddingiwi cebae makkeda wassele natikkeng e maegani,
nanaerani capong e lisu maeloni rasakang i nyamenna urang e iae purae
1atikkeng. Mario toni, naelloni awoe onrong urang e, aga naita, iaro
awo onrong urang e pura natassere penno urang, naawo kosong
(lobbang) namu sikaju urang dek gaga ri lalenna. Nanaulleni luppe-luppe
ri pong ajue. Mappakkoniro matterru angkanna naulleni paimeng luttu.

Engka seddi wettu iaro campong e luttu ri yasekna aleke,
mappacodi-pacodi nappa makkelong. Eloi hiburi alena ri laleng sino-
sinonna nasabak makkebbu jak i okko cebae siaga uleng labek e. Tappa
engka elokna maelo jokka-jokka ri seddie kampong massappa jama-
jamang. Ri laleng jikkanna siruntuk sahabakna iaro manuk-manuk
cakkelle. Pada mabbicara-bicarani nappa majjanci situlung-tulung ri
laleng akkatuwongenna ri linoe.

Seddi wettu musawarai elo mata kputusan maelo lao jokka-jokka ri
wirittasik e cemme-cemme sibawa manre-anre bale. Nakka iae mancaji
halangang, iaro pekkogi naruntu lopi elok e napake lao luttukni sipaddua
maklo maita kegii engka lopi. Naitani pole mabela engka seddi lopi isiok
ri wiring saloe lopinna sahabakna iaro buaya. Maddeppekni ri lopie, sita
toni sahabakna iaro buaja e gosok-gosok i lopinna. Lettuknana ri
onronna buajae, namakkedani, "Wai sahabakku, aga mujama makkokoe;
manyamekko sedding monro ri kampong e."

Nabalini buaja e sibawa macai makkedani, "Hai campong, ajak
mumega bicara".

Silaloki nabellei cebae ri alek e. Upattekka i najjanci elokka nareng

utti marasak. Nakia aga jaji purana upalliweng, padallari mario nappa
nakkedaika buaja dongo, nabbeang anrena, ia maneng anre kessing
magai mulappessang. Nasalaiko, macaina nasabak nabelleika, Ubencii,
nakia aga usahaku, dek ullei, sibawa tikkeng tosseddi-seddi, lattukni
campong e sibawa cekkellk e matanre lakde nitai cebae ri anre ki buaja
e. Sininna cebae macanji lese bebbuana bujae, apalagi riwirinna tasik
e engka to buaja mammekko-mekko mattajeng anre. Cinak lanrekmi
nacappu maneng cebae ri anre buaja, temmattoni riwayakna cebae,
monro toni buaae, campong e, sibawa cakkellek e pada majjanci maelk
massahabak ri linoe dek naelok sibenci, tuwo situluttulung lettu anak
eppona.




28. CEBA SIBAWA MANUKKALE

laro ri olo engka dua kaju olok-olok sipuji lanre, yanaritu ceba
sibawa manukkale. la lapung olok-olok dua e malanre sipujinna. Narekko
lao ceba e tuli maccue i manuk e, mappakutoro narekko lao i manuk e
cebae tuli maccue dek naelo isalai. Nasaba lanrekna essipujingenna,
narekko cebae mallolongen agaga tuli nabagewi sibawa sahabakna.
Mappakkutoro narekko manuk e mallolongen.

Engka seddi wettu puranana manre. laro dua e olokkolok mappesa-
pesaul ri yawana pong aju meloppo e. laro olokkolok dua e makkuttu-
kuttui.Mpoi ri laleng atinna cebae meloi sisappareng utu. Ya pammulang
isappareng iaro cebae, nappa manuk e. Mattengngangingi cebae
nasappareng utunna manuk e, natappa mompo ri laleng atinna pikkiri jak
maelo redduk i bulu-bulunna manuk e bere cebae naulle manre
manengngi anre naruntuk e.

Dekna nappikkiri malampe, nanoeddukna sininna bulu-bulunna
manuk e. laro manuk e kellik-kellik mellao okko cebae bere bulu-bulunna
dek dieddukk i, nasaba mapeddi lanrei na peneddingi. Dek nibati-batii
adanna okko cebae, i iyedduki matterru angkanna cappu. Purani naedduk
maneng bulu-bulunna, makkedani cebae okko manuk e: "Wasengngi dek
na naonro itu e okko alemu na nusedding maringen? Nappa iaro cebae
luppe lari mattama ri alek e.

laro jokkanona cebae, nanajokkato lapong manukkalek kuonrong
mebalae. Ri laleng jokkana, nappikiri mengngerangngi totona,
nakkullena cebae maja ampena ku riyak, na dek nengka umaja kualena.

Natappa mompo ri laleng atinna maelo lao kubolana nenek a i raja
bukkang maelo mappisengngengngi ampena

cebae. Laro bukkang e macai lanre okko cebae na makkeda, "Madecenni
eppoku, onrono okkue muduangnga. Narekko bulu-bulummu tuwo
paimeng pada purak, na to makkamalek okko ri cebae.

Engngerrangngi eppoku makkeda iaro akkamalekengnge lebbi
mapeddii daripada ampeta sabbara mokko".

Sitaunni labek e. Sininna bulu-bulunna iaro manukkalek e tuwo
manenni paimeng pada pammulanna. Narapini wettunna makkokkoe
maelo makkamale okko cebae jae. Naebbuna seddi lopi pole okko tana
litae. la purana naebbu, raja bukkang narencanani elo merai lokka
manre-anre bua ri seddi kampong.

"Eppoku manukkalek. Engka maelo upudakko."

laro manuk e tettong pole onronna nana jokka mangolo okko
nenena. Napu-rana mangolo, makkedani raja bukkang e okko eppona,
"Eppoku manukkalek, makkokkoe narapini wettunna tomakkamalek ko
cebae jassipae. Jamai aga usuro-akko sibawa aja muakkutana".

"Madecenni nene", balinna manukkalek e.

"Makkokkoe jokkako musappai iaro cebae, nappa mupa-dang
makkeda iya merai jokka ko seddi kampong ri liweng salo manre bua
matasak. Padangngi, makkeda okkoro matu to,,anre bua angkanna
cawuki.Musti malloi lao nasaba narekko bua-bua napuji lanre.
Ingngerangngi, narekko laoni mallopi, narekko makkedaka jamani,
sebbokni lopie tanae sibawa pappittokmu Nappa luttukno ki
pottanangnge, Iya nangena lao kipottanang e".

Puranana risuro ri nenena, jokkatoni iaro manukkalek e siruntu
cebae. Naiya lettukna ri onronna cebae napoadanni akkattana, iaro
cebae marennu lanrekni atinna. Bebbeni elona mengkalingai aga napau
manukkaleke rialena. Nallupaini makkeda purai najassipaki manukkalek
e.

Narapini wettunna lao, menrekni manenni ri lopie eloe napake lao

ri liweng kampong. Naia wettunna narapi ri tenggana saloe, makkedani
raja bukkang ki manuk e sibawa cebae. madecenni kipada
makkelokkelong. Cebaena jolo makke-long, nappa iya. Makkelong ni iaro
cebae, nappa makkelong toni raja bukkang. Wettunnana raja bukkang
m,makkeda, "Pegaukni!”

Naia manukkalek e nappa nasebbotoni iaro lopie sibaw pappittona,
matta-mani wace ri lalenna lopie. Maitani keadannaro terrini cebae.

"Ajakna muterri iko ceba, mappakko memeng walekna aga pura
mupegau ri eppoku manukkalek e. Makkokkowe lettuni ajjalemmu,”
adanna raja bukkang.

Luttu toni manuk e lao ri puttanang e, bukkang e mpellunni lao ri
puttanang e. Tellenni cebae ri saloe nasaba dek naisseng nange.



29. ARUNNA ULA E

Napau i punna e carita makkeda e ri seuwae kampong engka arung
mapparenta temmaka kessinna batena mapparenta. Pada ripuji manenngi
pole ko ri pakkampongge. Naekia engkato akurangenna nasaba degaga
anakna.

Engkana seuwa wettu napallebanngi ri pakkamponnge mak kedae,
"Nigi-nigi makkunrai maelo mancaji baine wekkapitu e, nappa naulle toi
Jajian anak, maeloka pancajiwi baineku nappa kuakkai mancaji lise
saonagja."

Tessiagai ittana malebbang acinnangenna arunggero, tappa engka
ula temmaka loppona mabbicara makkeda,"la maelo polakkai
arunngero. "

Kalebbani rilaleng kampong makkedae engka ula makalal-lain
maelo polakkai arung e. Wettu naissenna Arung e ro karebae,
napaddepungeng nanenni tau maccana arung e, nappa nautanai
makkedae, "Wedding muagaro tauwe mabbaine ula."

Mappoadani tomaccana Arung e ia maneng, "anmia sitongong-
tongonna degaro naengka tommita. "

Naekia iaro ulae ula makallai nasaba weddinggi narekko mallarung
kodoi (memakai kulir selubung).

Riponcoki carita e. Kawinni arunge sibawa ula loppo ero. Naia
nadapina sitaun sitennga mattampuni ula ero. Kallebbani riwanuae
makkedae, "Mattampui ula loppo ero.”

Massamaturui nainena Arung e iaro ennennge maelo maliranngi
anakna ula loppo ero. Naia wertu memmanakna ulae. Jaji tongenni
anakna pitu mappa-dakkunrai. la pong macuae risambei sanru,
makaduae risambei sinru, makkellue sisambei sondo rilainnae topa
paimeng. Purairo napassadiangenni petti loppo, nappa napittama ko

241




242

rilalunna pettie nappa naliran lao ritasi e.

Sesso siwenni lapong anak-anak natappo bombang nappa taddappe
menre riwirinna seddie pulo. Naiaro pulo e situjutuju loppona, makurang
mupatau. - mongrokuaritu.  Riwettu  taddakkanaro denre pettie,
riruntukenngi pole ko ri seuweae paggalung. Mula-mulanna metaui
maddekkeriwi pettiero.

Naitani ri lalekna petti ero engka pitu anak lolo temmaka cokkona
rupanna. Gora-gorani paggalungngero mobbii tomaega e. Pada
turunmanenni taue mitai anu makalallainnero. Sininna tau mitaenngi
mennga-ennga manenngi mita gellona anakna tau e. Anak-anak poletega
maneng mappakko gaggana tappana.

Tessiagai ittana mabbicara si pahele-hele. Massa maturuni pada
maelo malai anak-anak makkunrairo pada natiwi lao ri bolana.

Riponcoki carita e. Ripaleccei caritae lao ko ri Arung e, Naia
lisunna Arung e pole denngen ri duppaini ri bainena ia ennennge,
nappa napodang makkedae, Purani memmana ula loppoe bainena Arung
e, ia nakanna pitu iamaneng, naekia tania tau, ianaritu sanru, Sinru,
sendok ri lamaetopa paimeng pakkakasa dapureng. Temmaka caina
Arung e mengkalingai. Karebanna bainena lapong ula. Naparentanngi
taunna sioi ula loppoero nappa nataro ri munri bola e, nappa taccicenna
murereng inanre.

Ripattari i caritae. Seppulo lima taun laloe, pada anakdara manenni
anakdara pitae denre.

Engkana seuwa wettu nalokko joppa-joppa anakdara kaminang lolo
e, maelo mita-itai keadaanna pulo ero. Tessiagai ittana joppa-joppa,
nade naitai lalennge lisu ribolana. Rilaleng makkunnanaro, iaro lapong
anakdara massu-muttamai ri lalenna ale tempentung-pentunnge.
Ritenngana ale ero mitai bola-bola addonhireng ri coppokna bulu e.
Joppani metteru tuppu menre ri coppokna bulu ero. Tessiagai ittana
lettunni anakdara ero ri coppokna bulu e. Nauntukenngi engka tomatowa
makkunrai temmaka lampena susunna. Narekko nasaleppanngi lao ri

munri susunna, mawel nadapi tanae narekko tettonngi.

Makkutanani nenek malampee susunna makkedae, "Aga asabarenna
natappa engkako mokaiye, Anak?"

Mappalini anakdara e makkeda e, "Naia sitongeng-tongenna e
dekuissenngi lalennge lisu lao ri bolaku. Naekiya madecengeppa sika
nasaba uruntukonngi bolata, Nenek. Maeloka makkutana, Nenek,
mappekogairo carana nakuulle siruntu tomatowa dua pajajiangku.”

Mappoadani nenek lampe susu makkeda e, "Detoga mutasseling
narekko kucaritakko apolengenna tomatowa dua pajajianmu.”

Maccaritani "nenek Lampe susu", naccyritang anakdara kominang
kacucunngero.  Manroni mennga-ennga anakdaraero mengkalingai
caritana lapong nenek. Nacutai mammula ritampukna anakdaraero
gangkanna rijajiang, engka i putu mappadakunrai gongkonna, lettu ko
ripuloe rionroiye makkokoe. Ricaritang toi ko rinenek malampe e susunna
makkedae, "Sitongeng;tongeng indokmu tania ula, naekia mappa e
larung kodo, ianaritu pakei uli pada rita tonjokna ula loppoe.”

Ripowang toi kareba makkedae, "Maeloi arung e massawung
manuk.

Marellausi paimeng anakdaraero patunjuk-patunjukna, mappe koga
sibawa arung e. Riwerwnni manuk lai pole ri nenek lampe susu. Na ia
manuk ero de bangsa gellona bulunna. Manre ero sitongen-tongenna e,
tania manuk bawang, ianaritu ula lotong loppo moncaji ula. Nappani de
bangsa mosona narekko mappitto i.

Laoni anak dara e tiwi i manikna ko ri apparentangenna arung ero.
Naitani temmaka ruana tau massaung manuk, naekia degaga cau i
manukna arung e. Tenri sanna-sanna tappa compai anak dara gello e
tiwi manuk sawung, maelo nasawung sibawa manukna arung e. Pada
tasseleng manunngi tauwe mitai akessingenna anak dara ero, Pada
nossitimbongini, mappikongai assipettunna nappa sewana arung e sibawa
anak dara geilo ero. Pettuni assijancingeng e, ripabbitteni manunna
arung sibawa manukna anakdara ero denre. De nasiaga ittana mabitte

tappa mateni manukna arung e. Malotong rapa-rapa, maega e. Engkana
mabbici-bici..., engkana makkutana makkade, "Anakdara pole
reganngare mappakko gellona tappana, sicocoi kanjakna manukna.
Riewasi parimeng pole kori arung e, maelo pabbitte i manukna."

Massuro malani manuk arung e kamainang megello e, nappa
makkeda, "Narekko mucani manukku, upangileko anakdara. Maelokko
mala aga, ia rega maelokko sellekamencaji arung, uwerekko sibawa ati
macinnong. "

Purairo, risawunni manuk e, denasiaga ittana tappa matesi
manukna arung e, rapa-rapa bawang pada manuk ri gere e. Makkutanani
paimeng arung e makkedae, "Aga muacinnai Anak."

Mappalini lapong mellau ridi puang sarekuammenngi talappesanngi
ula loppo e, ri asseoronnge ri munri bolata."

Tappa tasselenngi arung e mangkalingai parellaunna anakdara ero.
Ri wettu lisunna anakdara ero sibawani ula loppo e lisu ribolana
anakdara ero. Arung e sibawa pettettenna natinrosi lisu anakdara ero
gangkanna lisu lettu lao ri bolana. Naia arung e mabbenini tellu mpenni
ko ri bolana anakdara e. Naia e maccue i pole ri munri, naekia mabela-
belai. Naitani ule e pessui ulinna. Tappa naitai engka makkunrai kessing
lao cemme. Arung e dekna naullei takanngi, nasaba najeppui makkeda
e iaro ula e denre baineku. Jaji mangkubrai massue pole ri lalenna ula
ero baineko to. Pada billa takkiyo e Arung e lupperiwi uli ula ero denre
nappa natunu. Purairo tappa nakaddoini bainena nappa natiwi lisu ri
bolana anakdara e denre. Naiya lettunnana ribola e, pada nacaritani anu
kajadiang e. Nasesseni alena arung e mengngerangi pangkaukanna. De
nanapikkiriki madeceng-deceng nappa pessu parenta.

Riponcoki carita e. Lisuki lao ri bainena enneng e, maelo e mpuno
i anakdara pitu e mappadakunra i. Na pettu i arung e makkeda e, "Taro
baineku enneng e, kupurai maneng i, nappa ri poppongi tana, iamaritu
ri poli i, de nawedding monro ri apparentangenku."

Mappakkonrio caritana arunna ula e.



30. PAU-PAUNNA BUAJAE SIBAWA TEDONGE

Engka seuwa wettu ri seuwa e wanua napole lempak maraja e.
Maegana bola maruttung namalireng uwae kuwaettopa pong aju maraja
e nrebba nalaloang uwae. Natakko engkana sikaju buaja natiwik lempek
menrek ri pettanang e pole ri wirinna satek e. Naiya tikkaknana naitani
alena makkedae engka pole pong aju tenrok i ponna ikkona
natennaullena kedo e. Pedek maittai pedek esak toni uwae naissettoni
mmakkedai mabelai pole pole ri wirinna salek e. Naonrona kuwaro
masara nasaba tennaullena kedo nappamula tona mapella esso e.
Natekko lalomuna ri onrong e ro sikaju tedong maelo nok muning ri
salok e. Ritani ri buaja e, nagarona e mellau tulung mammase-mase
makkeda. Ee padaworowane, ee lapottedong tulung laloa kasi apa
puppuk essona kumai e nawellang esso temmanre temminung natekkulle
kodoe nasabak natenrekku aju rebba e ri asekkue. Pasalasai pong ajue
barak makulleak kedo e. Nagilinni alena tedong e naitani ritu pong ajue
nainappa makkeda. Siaga e ittana narekko engka tedong nok ri salok e
maelok minung iarekga necemme dek tenri anrena ri buajae.
Rimakkuwannaro nakuteasa tulukko, nasabak majakna ritu sipakna
buajae. Onrona kotu tajeng i weremu. Teawak sa palekkekko, nasabak
rekko. Paleppekko muanre toa matu. Makkedani biajae ee pada
worowane, uwappasabbiangi ri Alla Taala sibawa ri surona
uwappasengangi ri anak eppoku, ri temakkullena nasolangi ri aseng e
tedong karuna majeppunna pattulunna mua tedonge nakusalamak ri
amatenge. Rekko makkoitu adammu taroni khuwa upasalai pong ajue ri

asekmu. Nalaona ritu tedonge makkai pong ajue tenrek eng i buajae,
Purairo atterru lao tedonge tekko metteksi buajae makkeda. Ee
padaworowane passokku laloi pattulunnu riyak apa dek siseng kedoi
mapeddik maneng ale-aleku pura natenrek aju. Tiwikka nok ri uwae apa
maelok mutokko lao minung. Makkedani tedong e enrekno ri alekkekku
nakutiwikko nok ri salok e. Nacukuk na tedonge naenrekna buajae ri
alekkekna nainappa joppa lao ri wirinna salok e. Na ia tedong e dek
sammeng nasanna-sannai makkedae iyae buajae punnai atekak majak.
Sappani laleng buajae pekkogi naulle nanre tedonge. Apa ia rinawa-
nawanna makkedae dek tekkuanrena tedonge oncoppisa nasabak malupuk
weganga siesso bujuruk nawelling esso temmanre temminung. Lettuk i ri
wirinna salok e makkedani tedonge kuno mai upalesso buajae panok-
panoksai cekdek ri uwae namaricak aleku nassau usedding aleku marakko
wegang e. Aga naloloksi nek ri uwae tedonge gankanna nadapi uttukna.
Makkedani ri buajae kono e upalesso. Makkedasi buajae magi mutea
panok-panokkak cekdek. Ada muetauk nakupurana matanro makjanci riko
makkedae dek itanna iyak maelok manreko. Agatona uwalekkeng i
pattulummu ininnawa madecemmu riyak. Na nokna tedonge ganka
narapik babuana uwae. Nasiseng luppekna buajae nakkeda, ee tedong
bebekmu olokolok magi mumaelokto matepperiwi adakku. Namuisseng
majeppe tedonge ri olopa narielo nasipabali buajae. Dek natu muleppek
uwanrenotu nasabak temmaka lupukku nawellang esso denre. Nakkedani
tedonge ee buaja iagaro mualekeng i ininnawa madecekku riko.
Makkedani buajae ajakna namaega bicammu nasabak ri laleng limakkuni
watakkalemu iae wettue. Makkedani tedonge rekko makkuaitu adammu,
pettuni perrukmi dekna temmuanteku taroni ri olo mengkalinga bicaranna
tellue tau farekga naaga-aga laoe rionrongewe nariutanai makkedae
engkamuga ininnawa madeceng riwalek jak buajae madecenni rekko
makkuwaitu elokmu nasabak deknatu tekkuanremu. Temmaittawi pada
mattajeng takko engkana romai pattapi buruk makae-kae wirinna malik
riseddena tedonge. Makkedani tedonge ee pattapi buruk poadassa mai

engkamuga ininnawa madeceng riwalek jak. Riwettukku mabaru mupa
dekna pada-pada ri elorikku. Riattaroiku aga-aga kuripatek ri ulunna
makkunrai e. Riattapianga berre kuripasere ri limanna anak dara e.

Makkukue matoanak makae-kae nakkekna maka natujuanga tolinoe,
nakdemperekna lao ri salek e nanamalik rennak uwae. Luruk muata
ininnawa madeceng e riwalek jak. Namaliknaro pattapi buruk e pedek
mabela, makkedani buajae tongengnotu lapong tedong. Makkedani
tedonge tajengi tau makadua e nariutanai. Temmaitta engkana malik
seuwa tappere toa naburikni namakae-kae. .Gorani tedonge makkutana
makkeda, ee tappere pauassai mai engkamuga ininnawa madeceng
riwalek jak. Makkedani tappere buruk e. Magi muakkutana dekga
nakkeda matammu makkedae iak nae nakenna adammu denra.
Makkukkuwe nasabak maburukna, matoana naku makae-kaena ri
abbereanna nok rimalireng ri salok e. Riwettu riolo riulung a uritaro
madeceng-deceng rekko purawa ripalebbak natudangi toanae. Anu biasa
tu ininnawa madeceng e lao ritoddang. Napedek metauknaro tedonge
nakkeda ri laleng ri atinna nanreto-ngennae buajae. Makkedani buajae
uwanrenotu tedong nasabak duani riutanai naia mua situruk
pallolongekku. Makkedani tedonge sabbarak sano riolo buaja nasabak
assijancingetta denre tellu maelo riutanai. Naellau doanna tedonge ri
Alla Taala, sarek kuammengi naulle leppek ripakkasolanna buajae.
Natakko engkamuna sikaju pulandok naita minung ri wirinna salok e.
Naiaro pulandok e naitani engka tedong sibawa buaja ri awa ri uwae.
Makkeda nawa-nawani pulandok e iae watena tedong e maelek i rianre
ri buajae. Nagorana tedong e makkutana makkeda. Ee pulandok
poadassa mai engka muga ininna madeceng riwalek jak. Makkedani
atinna pulandok e tujuni e ripakkira-kiraku denre. Mappabalimi pulandok
e makkeda. Agatu mupau apak dek namadeceng pareng-kalingakku.
Enrek-enrekko mai cekdek. Naenrek naro tedong e naccoetona buajae ri
munrina. Makkutanasi parimeng tedonge makkeda ee pulandok engka
muga ininnawa madeceng riwalek jak. Makkedasi pulandok e agatu iko




248

muaseng. Dek siseng uwengkalingai sininna mupau e. Enrek enrokku
mai munappa mappau. Naenreksiro tedonge, makkutanasi, naia mua sini
nappaballang pulandok e makkuae ritu, napedek menrek tona tedonge
mawek ri wirinna salok e. Naia-kira tenaullena rirapi ribuajae
makkedamuni pulandok e lariko menrek masitta mauk pekkoga tennadapik
tono buajae nasabak mencanani uwae. Larini menrek tedonge ri
pottanange naleppekna ripakkasolanna buajae. Nainappa pada lari
tedonge sibawa pulandok e muttama ri alek e.



31. ALAPUNG SIBAWA LANCENG

Ri olo engka dua olo-kolo maccello-cello, ianaritu Alapung sibawa
Lanceng. laro olo-kolo dua e tegai lokka sini sibawa i.

Engka seddi wettu na pada tudang maccarita-carita ri wirinna salo
e. Nasi tujuang to i wettu ero lempe i. Tappa naitai engka batang urti
mali, naia batang utti ero depa napura mabbua.

Nassa matarusi ni maelo malai batang utti ero nappa nataneng. Na
ia lapong lanceng nalai cappakna nasaba naita | maega daun na,
alapung e nalai batangna namua cedde daunna deto gaga.

Pada lisuni rionronna nappa pada nataneng uttinna ri tana cocok
i ritanengi utti.

Naia pada purana mattaneng utti, maitta i nappa siruntuk matta i
nappa siruntuk, naekia accello-cellongenna pada muisa biasa e.

Engka kira-kira duampuleng nappa siruntuk, napada makkutana
mappeko-gani utti ri tanennge.

Alapung e makkutana, "Maganitu tonjak na utti pura e mutoneng
cello.”

Mappabali ni makelle maneng to, nappa mapolo-polo naccule-cule
i anakku."

Nacarita ni Alapung e uttinn makkeda e, "Uttikku madeceng
wekkekna, makawek ni mabbua."

Mangempuruni Lanceng e mengkalinga i caritana Alapung e,
mawek ni mabbua uttin na.

Purai pada maccarita, rewekni rionron na parimeng.

Engkana seua wettu nasiruntu si parimeng. Naia wettu elona
mabbua ni uutin na alapung e, naia buana engkana matasa. Alapung e
maelo maelo manre i uttinna, de naule i. Nasaba biasana batang utti e
ritubbang i ia rega nariempe. Ri wettu naitana keadaanna ro temmaka

rennun na lancenge ro, nasaba napikkiri i makkeda e kesempatan
loppona e manre i uttinna alapung e gangka messoku.

Nasaba pappalece na Lancennge, gangkanna naempe pong uttinna
sahabak na. Rilaleng attinna alapung e de nagka napikkiriki makkeda e
maelo i ri padongo-dongo ri Lancenge, nasaba sahabak na muto. Monro
muto i riawa tudang madeceng tajenngi nabuang lanceng e.

Naia lettukna na lanceng e ri coppok na pong utti e, nalai utti e
taseddi-seddi ia kaminang matase e nappa naare tongeng mano. nrekko
engka meddu ulina mitu. lanaro ulina pede paccinna innai alapung e.
Nasaba cinna na mellaui alapung e lao ri sahabak na lapong Lanceng.
Naekia Lanceng e de napaduli i parellaun na sahabak na, iami napogau
pede sessangi timun na utti kaminang matasa e. nasaba taliwa i essona,
tattatai ni lanceng e. Gongkon na natai alapung e. Dena gaga bangsa
beddina atin na alapung e ritai ulunna, maelo i mewa i mattikkeng de
naule i.

Napassa ni alena Alapunge no ri saloe bissai ulunna.

Purai ro napasenni seddi e bukkang menre joppa-joppa ri pottanang
e. Lettu i ri sedde na pong utti e, napaenrenni bukkang e teccedde-cedde
ri pong utti e. Gangkanna bukkang naisse toi makkeda e sitinaja i
ritulung alapung e, nasaba ri paddongo-dongo i pole ri lanceng e.

Makkutana i lanceng e, "0, sahabatku, agatu naengka sedding uni
makallang-laing lari."

Mappabalini alapung e makkeda e, "Cicca lari macawa-cawa
mitako manre tatta-tai."

Telleppe bicaranna Alapunnge tappa kera lappo i lanceng e nasaba
ri cipi i batu lasekna pole ko ribukkennge. Nasaba peddina, leppe i
pokkatennin na
Lancennge gangkanna meddu no ritana e Penna samanna mate.

Rilaleng edduk na ro denre, dena naringerang gangkanna mate.
Naia alapung e sibawa bukkang e pada lisu ni lao ri onronna. Mate ni
lapong Lancenge. Matei Lancennge napakko balala.



32. AGA SABAKNA NALOLAMPENNI PANNING E

Makkoko e narapiksi caritana panning e. laro panning e, engkatoi
mappabennga mita i, gangkanna biasai nala elong-kelong ananak e
makkeda e, "Mappapusa panning e, wennipi nalolang magi
namabolong. "

Makkuai caritana. Engka na engka ri olo namammusuk manuk-
manuk e sibawa olokolok e. laro riaseng e olokolok dek e gaga pannina.
Sitongeng-tongenna manuk-mauk e mutana mutoi olokolok, naikia
ripakasenngengi olokolok dek e gaga pannina. Di Wottu manusuna ro,
siselle-selle i pabeta siselle-selle i ribeta.

laro panning e muttamak i seddi olokolok sitongeng-tongenna
mappunnai dua tanrang. Mappunnai tanrang manuk-manuk nasabak
wedding i lettuk. Na rekko dek naluttuk mappunnai toi ceddi tanrang
olokolok, nasabak mattappa balao i. Na ia nakko pacau i manuk-manuk
e, napancaji manuk-manuk | alena, nasabak engka luttuk. Nakko
nasedding | makkeda e iasu | manuk-manuk e mapau i olokolok e
nasobbusi pannina ri tana e pappada balao e. Jaji iaro panning e mau
olokolok iarega manuk-manuk e, mapeddik maneng atinna mita i.
Nasabak dek gaga ada tongenna, dek gaga akkatenningenna.

Gangkanna paja masu e siadecengngeng ni parimeng olokolok e
sibawa manuk-manuk e. Naia panning e lokka i okko manuk-manuk e,
"Na ajak mubati-bating i iatu, dek nattama okko wawatta. laro pelloreng
dek gagab akkateningengna, wettutta ribeta mancaji wi balao."

Jaji lokka i okko olokolok e, wawanna balao e, Makkedatosi

wawanna olokolok e, "Ajak mubati-bating i. Tau dek gaga
akkateningenna, pelloreng. Wettunna ribetakik mancaji manuk-manuk i,
wertutta pabeta eloksi mancaji balao. Ajak nengka bati-bating i."

Makkuni ro namasirikna panning e masiri i okko manuk-mauk e,
masirik toni okko padanna olokolok, gangkanna masirikni lolang esso,
tuli lolampenni mani. Jaji makkoni ro assabakkanna nalelampenni paning
e. To riassakkareng ri sibawanna. Riassakkareng ekkoi manuk-mauk e,
ri assakkareng to okko olokolok e.



33. MACANG MATTAMA RI KOTA E

Engka seua macang maelok mabbaine. Aga nalaona okko Nabitia
maelok ripabbaine. Engka naruntuk makkunrai tellu massilessureng. Naia
Nabitta laoni naddutai iaro macoa e, aga nadek namaelok mkkunrai e
sabak nasneg | pakkanre tau. Letteksi iaro naelori dappikna, teamusi.
Letteksi iaro naelori malolo e, Mappebalini makkeda e, idiksatu pekkogi
taseng e pada madeceng, iato jaji. Jajini iaro ipasialanngi. Ripakkawinni
ri nabitta macang e, iaro nakawingi onnang e malolo e. Aga puranna
nakawingi riutanaini.

"Agana mugaukeng i bainemu tu?"

Makkeda, "Maeloknak mala i."

Pattopponi "okki alekkekku."

Napauanni onnang matuanna makkeda e, "Narekko muddiniko okki
anakmu, lao mokko mai musappakkak."

Riponcoki ada e muddani ni okki anakna, aga najikkana. Ri tennga
laleng runtuk ni buwung makacinnong uaena.

Jokka onnang siko jokkana-jokkana, runtuksi asu mattampu,
mabbokka anakna i lalempettang. Jokkasi onang naruntuksi pijja bael
mabbitte okki lebokna essung e. Jokkasi onnag engkana tau naruntuk.
Makkedani, "Kegi kmponna m macang e komai e?"

"U, okko tu alek karaja e, okkoro mulao,” Jakkasi onnang aga
naruntukna dalina matasek maneng buana. Jaji leppang i nampaek i
seddi.

Makkeda i, iasek e, "Makessippang naiatu. "

Jaji napalenekni nala i riasek e. Purai nala makkedasi yasek e,
"Makassippak na iatu."

Gangkanna pitu nala, tuli makkeda makessing, dek namaelok paja.
Siseng napalennek maneng i, na ia nala mula nampaek e. Purai nala i
mula nampaek e, Gangkanna runtuk bola silellang, sippada petti e,
tommaka kessinna ebbuna. Aga nakettokni, cellenni punna bola e.

Tappa makkedamani, "Ammbokku, ambokku, enrekkik mai Ambok!"

Menrek ni akko bola e. Makkedani, "Kagi palek manet-tuku?"

"Makkeda i anak na, "Menrek i Makkasiwiang ri coppokna buluk e.

Tania jek macang, wallimi. Cinampekpi naengka.

Gangkanna engkani pole makkedai, "Denreppaga taengka?"

Makkeda i natuanna, "Nappamua."

Makkutana si, "Aga talalolalo i maro onnag?"

Nakeda, "Nomorok siddi onnag e ulalo i jokkaku, buwung maka
cinnong uaena."

la tu mabbattuang alempureng, "Adanna lapong manettu. Jokka
sikak engkasi asu mattampuk, mabokka anakna ilaleng pettang."

Makkedai manetunna, makkotani tu matuk ummakna Nabitta,
Jjajiassi anak maccani naia ambokna. Makkutanasi manettunna makkeda
agapi? Nappebali lapong to matoa, "Siko jokakusi runtukkak si pijja
bale, mabbitte okko lebokna essung e."

"Makkotoni tu matuk ummakna Nabitta, sianre balei tu matuk."

Makkeda i, "Runtukkak dalima matasek, jaji uampaek i seddi.
Mettek i iaro riasekna makkeda makessipak naiatu. Iponcoki adae
gangkanna pitu uampaek, tuli makkeda makessipak naiatu. Jaji
upalennak maneng i iaro enneng e uwala i seddi mula uwampaek e."

Kakkotoni tu matuk ummakna Nabitta, iasi pole iasi panrita dek
panrita, dek gaga purana. Gangkanna matuk urowe sappa i anu ri olo
e. Mekkeniro.



34. MEONG SIBAWA MANUK

Riolo meong e sipuji mopi sibawa manuk e. Engka meong sipuji
lanre sibawa manuk e. laro olokkolok dua e sipannennungeng ri laleng
atuwonna, sussana sibawa seunanna nabagebagei, riwettu tuwona mupa.

la olokkolok duae siatutui sibawa dek naengka nassarang pegi-pegi
lao, ia pura narampe taue makkeda, "Seddi appa riduai, seddi
angkangulung riatinroi. "

Ri seddie wettu, iaro manuk komba e mattelloi na nappanna naloloi
angka tuwona, napadanni magatti meonge sahabakna.

"Wah, iatu dale loppo, naribageni nanianre, ad adanna meong e."

Ajakna narianre, "lyewe waramparatta apa jajinna pole ri
bebbuaku, pekkogi palesui paimeng, adanna manuk e."

Mammekkokna meong e dek naruntuk alasang yacocok e
pekkogaigaukna pattujui alasangna manuk e sahabakna.

Ribajannana, tattambai tellona manuk e sibawa pada biasanna,
napadannisi sahabakna. Naulangisi meong e akkattana, "laro tello e
rianre bawanni berek dek nasitoppotoppo sibawa dekto tomasesso jagaiwi
angkanna nahalangi kebebasanta
Jokka-jokka massappa dalle sibawa jokka-jokka mitai attaparang e."

"Dekna wedding uwanre, nasaba maega ri laleng bebuaku,
buttinna, iwenni engka, iye essoe engkato. Narekko uwanrei, mancaji
maegai ri laleng bebuaku, buttinna; iwenni engka, iye essoe engkato.
Narekko uwanrei, mancaji maegairi laleng bebbuaku, gangkenna
bebuaku mabbertu, " adanna manuk e.

Rajanna, messusi seddi tello, naulangisi meong e akkatana. Naia
manuk e sangin natolak i, nasaba napoji lanrei tellona, sibawa metaui
tattamba maega rilaleng bebbuana, nanassabari namate nasaba pennoi
tello.

Nasaba napajinna tellona, tuli najagai, noppoki pake pannina.
Macinna lanrekni meong e manre tello, nanasappareng akkaleng manuk
e naerai lao jokka, naulle ammengi meong e lari lisu manre tellona
manuk ero, tapi iaro manuk e punna firasak, sininna rencana jakna
meong e napeneddingiwi, namuni elok lao jokka sibawa meong e, tapi
dek naelo massarang.

Ri seddi wettu, lokkai jokka-jokka nanaluppai tutui tangekna, mello
paramisi meong e cinak mallo lisu tutui tangekna, bolana. Manuk e
curiga, nasengi tellona maelo rianre meong e sahabakna. Nanalisuto
manuk e maccinrolai m meong e, nasaba mabela lanreni meong e liyolo,
manuk e naggangkullengengngi lellungi meong e. Nasaba langkana
manuk e dek nasillampe meong e, tamba mabdani meong e liyolo.
Napaccappuni ullena manuk e, nanaluttuna, mappamula kuniro gare
namacca luttu manuk e. Massamangi lettu manuk e sibawa meong e,
nadekto natabbuka tangeke, tamba icurigaini niak jakna meong e.

Mappamula kaniro, narekko elo matinro, noppoki tellona sibawa
mappa-mula koniro gare namacca toni mengerang. Tamba macinnani
nappa berusahani maelo manre tellona sahabakna.

Engka seddi wenni, maeloni matinro, makkeda meong e ki
sahabakna rekkuammengi nmagatti matinro, bere motoi maele nasaba
baja maeloi lao jokka-jokRa ri darek e ia mabelae onronna.
Mattenngangngi matinto, narekko purai paseddingi ciceng, musti
mangolliki sahabakna bere dek namemme tinrona. Narekko riollini
bekkatellidek nawedding ribali, ye mangollie musti napotoi ye matinroe,
adanna meong e.

laro wenni dek naulle matinro lapong manuk, cedde-cedde naollissi
meong e nakia meong e tuli mabbali. Dek naengka natinro, nasaba pura
naisseng saha-bakna mampunnai niak jak kualena. akhirna pada-padai
dek naengka natinro angkanna tangasso.

Narapi mompo matanna essoe, pada eloni lao jokka-jokka,
namaelokna jokka, tasselengmaniha narasakan sippada igele
makkasamang toi nengkalinga oni anak manuk. Maddeppani manuk e

terronni pole ki angerangenna, naita toni tellona mancaji manuk maneng.
Tamba mario ni napuji lanre toni anunna nasaba mancaji sebangsana.
Nakia meong e tettei maelo naanre agaganna sahabakna.

Wenni paimenna puranana maddeppa. assijanengenna pada
mangolli narekko matinro nappa pada-pada matinroni. Manuk e dek
natinro jagaiwi @anakna sibawa meong dekto natinro nasaba maelo
mennauwi anak manuk e.

Seddi wenni, yolli meong e ki manuk e, dek gaga balinna. Meong
memme tongengngi tinrona, nasaba siagani wenni dek nengka natinro.
Pole manuk e paressai, iaro meong e matto tongengngi matinro. Cecek
manuk e lette onrong sibawa anakna, nappa naparakai anakna ri
wieingna goa e onrong amang e sibawa tattutu. Nappa napaddepungen
batu loppo padae loppona anakna ya pada-pada egona anakna, nappa
natongko ri onrona atinrona ri seddena meong matinro e.

Macaweknana subuh, paseddinni meong e naollitoni sahabakna.
Gennekni bekkatellu dek nammette manuk e, mtotoni meong e pole
atinronna jokka ri onronna manuk e matinro. Nasaba mapettang, dek
namalanre makkita engka lappo-lappo naita pada lappo anak manuk e
matinro.Maddumbani atinna meong e, nakia ragu-ragu mupi, niga
misseng i indok manuk eammana macekke. Cecekni maddeppe
napakessingi itana, indok manuk e dek memengi gaga okkoro,
napannessani iaro lappo e anak manuk. Nassappani manuk e ki meong
e nakia dek gaga. Tattamba marioni meong e, dek gaga manuk e ri
wiring na goa e, naollini manuk e makkolikkoling, nakia dekna mettek
manuk e namutoni naeng-kaling e dauccilinna.

Mario toni lapong meong mallolongen anre-anre kassing.
Naluppekini lappo batu-batue nappa nakecca siwatang-watangna,
taddenne manenni sininna isi yolona ri yasek e. Mappakkoniro garek
nadek gaga isi yasekna meong e. Sibawa mappamula kutoniro gare
manuk e mappalesse alena pole meong e, mappa-kotoniro meong e
namapeddi atinna ki manuk e lettu makkukku e.




35. PULANDUK SIBAWA MACANg

Engka sikaju tedong temmaka doko-dokona sabak dek nipalalo
manre ri sikaju e macang.lakia napikkirik makkeda dek tammateku. Jaji
lakka i mangolo ri macang e. Makkeda i ri macang e, "Palalonak manre
ri alek e ajak mugang-gukak ittana setaung, wedding tonak tu macommok
nappanak muanre. Sabak makkoko e mau muanrekak detto gaga jukuku."

Makkedai macang e, "Anreno bawang gangka macommok mu,
uppanna narapik i sitaung siruntuk nik ekko onroang e we umanreko."

Makkedai tedong e "Ba.”

Sabak iaro tedong e napikkirik i makkeda e, dek napalalokak manre
mate memenna, napalalokak manre wedding mupak towu situng, tentu
ilalenna sitaung e engka mupa anguleleng pekkugi caraku wedding
leppek polo ri pakkasolanna macang e.

Riponcoki bicara e narapik i sitaung macommok toni tedong e,
narapiktoni wettu assijancingenna macang e, monroni masara. Gangka
palalo taukna sabak narapikni jancinna maelok rianre, terrini siterri-
terrinna siladuk-laduk baginna maruntuk maneng isi ri asekna. lanatu
sabakna nadek isi ri asekna tedong e.

laro wettu e takko engka sikaju pulandok lalo riseddena, makkadeni
Pulanduk e, "E lapong tedong magamuni mutuli terri kotu dek sirik-
sirikmu, loppomutu tuli terri mpating kotu. Aga muna paterriko. "

Makkeda i tedong e, "E lapong Pulanduk, pekkugana teterri, sabak
iamani esso ewee narapik i ajjalekku."”

Makkeda i, "Pekkugi lao-laona caritai nariengkalinga!”

Sijancikak taung ri olo sibawa macang e makkeda e palalolak
manre,
narekko macommokkak bnarapik sitaung e nappanak wedding muanre.
la essoe naripikni wettuna. Napekkugi laona wedding leppekkak pole ri
pakkasolanna
macang e. E lokkak lesseri detto nawodding tabbuluk purakak sijanci.

Jaji makkeda i Pulandok e, "Pakkuai e Weddiko utulung
risappareng akka-leng, pekkugi namate iaro macang e. Sabak iaro
macang e seddi olokolok masekkang, ajak makkeda e iko lapong tedong,
iak wawakku lagi biasato napanrasa-rasa. Jaji pakkui e, mullemui
galoluk i pong ampulejeng e. Agaro riaseng ampulajeng, pada genrang
batanna."” )

laro lapong tedong lokkani sangik | nasungkai urekna gankanna
magga lenrong. Makkeda i pulanduk e, "Onrono okko tu lapong tedong
tuli manngorok iayawana batanna,. laro bawang mutungka manngorok
e ajak na engka mupagauk laing engka togi macang e dek togi."

laro masik tedong e nasabak matauk laddekna okko macang e,
naturusi maneng adanna pulandok e. Tessiaga to | ittana engkani
macang manngerreng sappa i lapong tedong. Tenre mamatani alena
tedong e napakkua rauk. Makkeda i lapong tedong, "Dek tamateku iae,
sabak pekkuai batena pulandok e olok mowaikkak, iakeppa alena baiccuk
i naiak?"

Na iakia ronnang e lapong pulandok pura momeng toni napikkiriki
pekkogi nawedding mewa iro macang e sibawa akkaleng.

Makko mu iaro massapakna macang e tappa mettek muni pulandok
e makkeda "Pua, magi nengka deceng laleng makkua. Tecapukna
macang towaeuanre, tappa engkasi macang loloe tiwik alena."

"Mase lenni macang e, Makkeda i. "He, niga tu iko? Nappakku
mengka-linga engka tau pakkanre macang. Engka mua biasa narampe-
rampengekkak neneku ri olo, naekia La pitunreppami Ri Wawo Elek."

Makkeda i ri lalengatinna macang e, "la tongessa maseng-ngebak
neneku. "

Jaji lari macang e takkappo-appo. Sikomua larinna sirun-tukni
Nenek-pakande. Makkeda i Nenekpakande, "Magano tu macang mulari
makkua masorik-sorik manenna alemu, rupammu, nataro dori e, dekna
gaga bangsa?"

Makkedai macang e, "Na rekko elok ko tuwo Nenekpakande, lariko
matuk, Siruntukkak la Pitunreppa Ri Wawo Alek, nanre manenni macang
e macang towa, macang lolo pura manenni nanre, lami leppek lari e.
Makkeda i, Ce, elok tokko napetauri, lokkako matuk na iak mewa i
siruntuk." Makkedani macang e, "Metauk laddekna iak lisu, na rekko
elokkik lokka, taronik ujellokeng bawang onronna."

Makkeda i Nenekpakande, "Dek nacocok, aga na rekko jakkakik
koro siseng na kelokik na rekko engka muko wedding mua jaji
sipanngattakik tasiga lenrongkoro."

Makkedani macang e, "Metaukna iak.- Pekkogi carana, iko ajomu
malam-pek, rekk macaukko weddikko lari iakna najeppa
magareppukulukku. "

Makkedai, "Dok, nakko tamateppekko macang, alako daumpilik
pasiseok i poncikku sibawa alepakmu. Dek ulari. Nakko larikak, lari
tokko,, mateko mate-tokka, Dek tasiempekku laPitun reppa ri Wawo Alek,
mitta memanna usappak i."

la ronnang macang e makkeda i ri laleng atinna, "Nakko dok
ulokka iae dek namate La Pitunreppa Wawo Alek, dek usennang monro
okko ilalenna alek e, sabak dek tenna siruntukku matuk maddimunri.
Makko siruntukkak tentu ..." Jaji makkeda i macang e, "Madecenni
Nenekpakande, iakia tasianci ajak memeng musalaika. Uppanna-uppanna
nacaukko mulari, renrekkak."

Makkedani, "Iyo jajini."

Aga malani welanreng daumpilik, dek naulle pettu e nasioren i
babuana macang e nappa naronrang. Makkomoa joppana-joppana, pedek

macawek pedek mattupu-tuppu i macang e.

Makkeda i, "Ikona joppa, ikona joppa."

Makkeda i, "Dek, joppano mai muittakak siempek."

Aga lettuk i okkoro onronna pulandok e, tappa naitana pulndok e
Nenekpakande renreng macang. Tappa nagerrakni Makkeda e, "latona
iko jakna Nenekpakande, wennik mupa utajekko magi munappa engka.
lanppani  pitu inreng macanna nenemu magi naseddi-seddimi
mitiwirekkak."

Makkeda | macang e, "Muhamma-muhamma matetong-ennak,
maelokni makkamajarengak inreng Nenekpakande."

Gangkannamangalik-ngalik manngaruk lari. Iaro Nenekpakande
mattahang toi, siselle i sikarebbek. Alenana malloteng gangkanna pada
mate.

Massukni pulandok e makkeda, "Essukno!"

"Mateni macang e matetoni Nenekpakande. Sininna muetauk e mate
manengni. "

Jaji messukni kasik tedong e, marennu mattarimakasi ri pulandok
e nasabak riyunonana balinna, nadektona najaji rianre.

Jaji makkoni ro caritana pulandok sibawa macang. la carita e seddi
akka-lerapangeng makkeda e tonnia tu abbattoangeng e
bawang riappaewang sabak rekko ripasitanngak i iaro tedong e sibawa
pulandok e, maega assisalengenna loppona. Makkotopa ro macang e
nennia Nenek-pakande. Naiakia pulandok e mappunna i pikkirik,
mappunna i akkaleng, nawedding nauno balinna ia lebbi battoa e.

